
O‘ZBEKISTONDA 2025-YIL SOLIQ-BUDJET 
SIYOSATI KONSEPSIYASIGA SOLIQ 
MA’MURCHILIGINI TAKOMILLASHTIRISHGA 
OID TAKLIF VA TAVSIYALAR
Mukimov Botir Mirabzalovich
TDIU mustaqil tadqiqotchisi(PhD)

Annotatsiya: Mazkur maqolada mamlakatda soliq sohalarida tadbirkorlik faoliyatini yuritish uchun qulay shart-sharoitlar 
yaratish, biznes doiralarning ishonchini yanada mustahkamlashga qaratilgan keng ko‘lamli islohotlarni takomillashtirishda 
hududlararo soliq inspeksiyasining  o‘rni va ahamiyati yoritilgan. Shu bilan birga, O‘zbekiston soliq tizimida hududlararo 
soliq inspeksiyasi amalga oshirilayotgan ayrim muhim islohotlar o‘rganilib, xorij tajribasi, mamlakatimizda uni qo‘llash 
bo‘yicha ilmiy-amaliy xulosa va takliflar ishlab chiqilgan.

Kalit soʻzlar: soliq siyosati, soliq tushumlari, tahlika-tahlil, xavflar, samaradorlik, raqamli platforma, usullar va vositalar, 
hududlararo soliq inspeksiyasi, tahlil, optimallashtirish, soliq imtiyozlari, soliq stavkasi.

Abstract: This article describes the role and importance of the interregional tax inspectorate in improving large-scale 
reforms aimed at creating favorable conditions for doing business in the tax sphere in the country and further strengthening 
the confidence of the business community. At the same time, some important reforms implemented by the interregional 
tax inspectorate in the tax system of Uzbekistan were studied, and scientific and practical conclusions and proposals 
were developed based on foreign experience and its application in our country.

Key words: tax policy, tax revenues, analysis, risks, efficiency, digital platform, methods and tools, interregional tax 
inspectorate, analysis, optimization, tax benefits, tax rate.

Аннотация: В данной стате описаны рол и значение межрегионалной налоговой инспекции в совершенствовании 
масштабных реформ, направленных на создание благоприятных условий для ведения предпринимателской дея-
телности в налоговых сферах в стране, далнейшее укрепление доверия деловых кругов. При этом были изучены 
некоторые важные реформы, реализуемые межрегионалной налоговой инспекцией в налоговой системе Узбе-
кистана, а также разработаны научно-практические выводы и предложения на основе зарубежного опыта и его 
применения в нашей стране.

Ключевые слова: налоговая политика, налоговые поступления, анализ, риски, эффективност, цифровая плат-
форма, методы и инструменты, межрегионалная налоговая инспекция, анализ, оптимизatsiя, налоговые лготы, 
налоговая ставка.

K I R I S H
O‘zbekiston soliq tizimida muhim islohotlar amalga oshirildi. Ushbu islohotlar ko‘pincha iqtisodiy o‘sishni 

ta’minlaydigan, investitsiyalarni rag‘batlantiradigan va davlat funksiyalari uchun yetarli daromad yig‘ilishini 
ta’minlaydigan yanada samarali, shaffof va adolatli soliq tuzilmasini yaratish zarurati bilan bog‘liq. Bundan 
tashqari, jahon amaliyotida yirik soliq to‘lovchilarning soliq ma’murchiligini takomillashtirish bo‘yicha qator 
ilmiy tadqiqot ishlari amalga oshirilmoqda. Xususan, yirik soliq to‘lovchilar faoliyati samaradorligini baholash 
ko‘rsatkichlarini aniqlash, yirik soliq to‘lovchilarga audit va soliq nazoratini qo‘llab-quvvatlash majburiyatini to‘liq 
bajarish, nazorat funksiyalarini tarmoqlar bo‘yicha tuzilmalash, qoidalarga birgalikda rioya etish tamoyilini amalga 
oshirish, soliq to‘lashdan bo‘yin tovlashni to‘xtatishning samarali mexanizmini ishlab chiqish masalalarining 
dolzarbligi ularning yetarlicha nazariy va normativ jihatdan o‘rganilmaganligi va zamonaviy iqtisodiy sharoitda 
yuqori amaliy ahamiyati bu boradagi tadqiqotlarning ustuvor yo‘nalishlaridan hisoblanadi.

A D A B I Y O T L A R  S H A R H I
A. Fedorov [1] fikricha,  “ma’muriy yukni kamaytiradigan va yirik soliq to‘lovchilarning investitsiya faolligini 

rag‘batlantiradigan soliq ma’muriyatchiligini takomillashtirish bo‘yicha chora-tadbirlar taklif etgan, amaldagi 
soliq imtiyozlarini sezilarli darajada kengaytiradigan va to‘ldiradigan hamda o‘z investitsiya manbalarini 
ko‘paytiradigan yirik soliq to‘lovchilarning investitsiya faoliyatini soliq orqali  rag‘batlantirish usullari va uslublarini 
ishlab chiqqan, ularning samaradorligini baholagan”.



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

527https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T2024-yil, sentyabr.  № 9-son.

V.G. Bayborodina [2] “soliq islohotlari – soliq tizimini keng ko‘lamli qayta qurish va uni boshqarish 
mexanizmini o‘zgartirish asosida soliq munosabatlarining cheklangan yoki tubdan o‘zgarishi sifatida” ta’riflaydi.

I.A. Mayburov [3], “soliq islohoti soliq tizimini tubdan o‘zgartirishni davlat soliq siyosatining yangi mazmuniga 
moslashtirish”, deb ta’kidlaydi. 

N.M. Dementeva [4] soliq siyosatini davlat iqtisodiy siyosatining in’ikosi ekanligini, u mustaqil ahamiyatga 
egaligi va soliqlarning ilmiy nazariyasiga asoslanishi lozimligini ta’kidlaydi. “Amalga oshirilayotgan soliq 
siyosatining natijalari ko‘p jihatdan davlat o‘z iqtisodiy siyosatiga qanday tuzatishlar kiritishga majbur ekanligini, 
soliq tizimini qanday qurish kerakligini belgilaydi” .

Karp M.V. [5] fikricha, soliq siyosati davlatning o‘rta va uzoq muddatli istiqboldagi umumiy moliyaviy 
siyosatining tarkibiy qismi bo‘lib, soliq sohasidagi davlat faoliyati konsepsiyasi, soliq mexanizmi, soliq tizimini 
boshqarish kabi tushunchalarni o‘z ichiga oladi.

O. Sitnikovaning fikricha, [6] “konsolidatsiyalashgan soliq to‘lovchilar guruhiga kiritishda aktivlarini tan olish 
yoki maxsus qayta baholash zarur, guruhga kirishdan oldin korxonaning zararlarini o‘tkazish tartibi ishlab chiqi-
lishi lozim, konsolidatsiyalashgan soliq to‘lovchining moliyaviy-xo‘jalik faoliyatining bir xil qiymatga ega bo‘lgan 
subyekt sifatida xalqaro e’tirof etilishiga alohida e’tibor qaratilishi lozim”.

Yu. Darkina [7] yirik soliq to‘lovchilarning xususiyatlari sifatida to‘xtalib, “yirik soliq to‘lovchilarga quyidagi 
xususiyatlar xosdir: katta pul oqimi, keng ko‘lamli hujjatlar aylanmasi, soddalashtirilgan tizim bo‘yicha soliqqa 
tortiladigan turli tarkibiy bo‘linmalarning integratsiyasidan foydalanish, mamlakat ichida ham, chet elda ham turli 
firmalar bilan hamkorlik mavjudligidir”.

T A H L I L  V A  N A T I J A L A R  M U H O K A M A S I
Soliq siyosati strategiyasi orqali inklyuziv o‘sish sur’atlariga erishish, soliq tizimida daromadlarni oshirish 

qobiliyatini oshirish hamda davlat xarajatlarining barqarorligini ta’minlash, rivojlanayotgan davlatlarning fiskal 
siyosatini kuchaytirish, adolatli va inklyuziv soliq tizimini joriy etish, soliq siyosati strategiyasini ishlab chiqish 
va amalga oshirish mexanizmlarini takomillashtirishda raqamli platformalardan samarali foydalanish kabilar bu 
boradagi ilmiy tadqiqot ishlarining ustuvor yo‘nalishlaridan hisoblanadi.

O‘zbekistonda ijtimoiy-iqtisodiy rivojlanishining hozirgi bosqichida yangi mazmundagi strategik maqsadlarni 
belgilab beruvchi soliq siyosatini shakllantirish va amalga oshirishga alohida e’tibor qaratilmoqda. Soliq 
to‘lovchilar faoliyatini rag‘batlantirish, soliq yukini kamaytirib borish, adolatli soliq tamoyillariga asoslangan soliq 
tizimini yanada rivojlantirib borish yo‘nalishida sezilarli islohotlarni amalga oshirish bu boradagi muhim vazi-
falardan hisoblanadi. Shu bilan birga, bunday soliq siyosatining samaradorligini ta’minlashda hali o‘z yechimini 
kutayotgan ilmiy-amaliy muammolar ham mavjud. 

1.O‘zbekiston Respublikasi Prezidentining 2021-yil 25-oktyabrdagi “Aholi va iqtisodiyot tarmoqlarini 
tabiiy va suyultirilgan gaz bilan barqaror ta’minlash chora-tadbirlari to‘g‘risida” PQ-5267-son1 qaroriga asosan  
2021-yil 1-oktyabrdan boshlab yuridik shaxslar tomonidan O‘zbekiston Respublikasiga import qilingan tabiiy 
gazni realizatsiya qilishda aksiz solig‘ining nol foizlik stavkasi belgilangan. Respublikamizda ishlab chiqilgan 
tabiiy gazga 20% stavka belgilangan.

Korxonalar tomonidan tabiiy gaz import qilishda ham, import qilingan gazni realizatsiya qilishda ham aksiz 
solig‘i to‘lanmayapti. Vaholanki import qilingan tabiiy gazni iste’molchilarga realizatsiya qilishda qo‘llaniladigan 
ta’riflarda aksiz solig‘i summasi kiritilgan.

Mazkur aksiz solig‘i summasi iste’molchilar tomonidan to‘lanib, budjetga to‘lanmasdan qolmoqda. Buning 
hisobiga budjetga 1327,5 mlrd.so‘m aksiz solig‘i yo‘qotildi. Respublika bo‘yicha 2023-yil 6 oyda 2 312,7 mln.
kub.m gaz import qilingan bo‘lsa, 2024-yilning mos davrida 5242,6 mln.kub.m.ni tashkil etib, 2,2 baravarga 
oshgan. Ichki bozorda gaz hajmi 2024-yil 1-yarim yillikda (16831,5) 2023-yil mos davriga nisbatan (18 846,9)  
2 015,3 mln.kub (10,7%) kamaygan.

Amaliyotda soliq organlari tomonidan import qilingan gaz va ichki bozorda ishlab chiqarilgan gaz realizatsiya 
qilinganligini aniqlashning umuman imkoniyati mavjud emas va buning hisobiga soliq ma’murchiligida 
muammolar saqlanib qolinmoqda. Shuningdek, Jahon savdo tashkilotining talablariga asosan import qilinadigan 
va respublikada ishlab chiqariladigan tovarlar uchun aksiz solig‘i stavkalari bir xil bo‘lishi lozim.

Taklifimiz import qilingan tabiiy gazni realizitsiya qilishda aksiz solig‘ining foizlik stavkasini joriy etishimiz 
maqsadga muvofiq . Import qilingan tabiiy gaz uchun qaysi taklif qabul qilinsa, ichki bozorda ishlab chiqarilgan 
gazga ham shu stavkani belgilash taklif etiladi.

20% stavka saqlab qolish:
15% stavka joriy qilish:
10% stavka joriy qilish maqsadga muvofuq bo‘ladi.

1 lex.uz›docs/-5693017



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

528 https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T 2024-yil, sentyabr.  № 9-son.

2. Qonunchilikda mavjud emas. 2023-yil yakuniga ko‘ra respublikada 552,4 ming tonna gaz kondensati 
qazib olingan, 407,6 ming tonna gaz kondensati 2,6 trln so‘mga import qilingan (1 kg narxi o‘rtacha 6,5 mln. 
so‘mdan). 2024-yil yanvar-may oylarida 244,8 ming tonna gaz kondensati qazib olingan, 130,1 ming tonna 
gaz kondensati 1,0 trln so‘mga import qilingan (1 kg narxi o‘rtacha 7,9 mln so‘mdan). 2022-yil 1-yanvardan yer 
qa’ridan foydalanganlik uchun soliq stavkasi tabiiy gazga 3 barobar (30%), neft (20%) va gaz kondensatiga (20%) 
2 barobar kamaytirilib yagona 10% qilib belgilandi (2022-yilda budjetga 538,1 milliard so‘m kam soliq tushgan).

Rossiyada 1 tonna uchun 66 rubl, Ukrainada 0% aksiz solig‘i joriy qilingan. Saudiya Arabistonida qazib 
olingan yoki qayta ishlangan mahsulotlar hajmiga qarab 50% dan 85% gacha, BAAda 9% korporativ daromad 
solig‘i to‘lanadi.

Taklifimiz shuki, gaz kondesatini ishab chiqarish va import qilish uchun aksiz solig‘ini joriy etish (1 tonna 
uchun 200 ming so‘m) maqsadga muvofiq.

3. Foyda solig‘i bo‘yicha Soliq kodeksining 315-moddasiga asosan banklar qonunchilik talablariga muvofiq 
tashkil etilgan zaxira fondlarining 80 foizidan ko‘p bo‘lmagan miqdorini xarajatlar tarkibida aks ettirishga haqligi 
belgilangan.

Jumladan, 36 ta tijorat bankining 25 tasida zaxira fondlariga xarajatlar 2022-yilda (15,4 trln so‘m) 
2021-yildagiga (9,6 trln so‘m) nisbatan 5,8 trln so‘mga yoki 60 foizga, 2023-yilda (19,8 trln so‘m) 2022-yilga (15,4 
trln so‘m) nisbatan 4,4 trln so‘mga yoki 28,5 foizga oshgan. Xususan, TIF “Milliy Bank” AJning zaxira xarajatlari 
2022-yilda 2021-yilga nisbatan 2 trln so‘mga yoki 69 foizga, 2023-yilda 2022-yilga nisbatan 2,8 trln so‘m yoki  
57,7 foizga oshgan. Shunga o‘xshash, ya’ni zaxira xarajatlarining keskin oshishi “Ipoteka-Bank”, “Agrobank”, 
“O‘zsanoatqurilishbank”, “Biznesni Rivojlantirish Banki” hamda “Turonbank”larida kuzatilmoqda.

O‘z navbatida, ushbu tijorat banklaridan 12 tasida 2023-yil uchun hisoblangan foyda solig‘i ham 2022-yilga 
isbatan 753,6 mlrd so‘mga kamaygan. Yevropa davlatlari, Xitoy va Rossiya Federatsiyasida banklarning zaxira 
fondlarini yaratishga qilingan sarflariga soliq solish maqsadlarida cheklovlar o‘rnatilgan. Bundan tashqari, 
Chexiyada banklar zaxira yaratishga yo‘naltirilgan xarajatlarni kreditlar bo‘yicha debitor qarzdorlikning 2 foizidan, 
Finlyandiyada 0,6 foizidan, Fransiyada 5 foizidan, Italiyada 0,3 foizidan, Polshada 1,5 foizidan, Ispaniya va 
Xitoyda 1 foizidan ko‘p bo‘lmagan miqdorida soliq solinadigan foydadan chegirishlariga yo‘l qo‘yiladi.

Markaziy bankdan kreditlarga oid ma’lumot taqdim etilmaganligi sababli soliq organlarida kreditlar bo‘yicha 
yaratilgan zaxira xarajatlarini nazorat qilish imkoni mavjud emas. Gresiyada banklar soliq solish maqsadlarida 
ajratilgan yillik o‘rtacha kreditlarning 1 foizini rezerv sifatida chegirishga haqli.

Taklifimiz banklar tomonidan zaxira fondlariga ajratmalarni qonunchilikda nazarda tutilgan tartibda jami 
daromadning 10 foizidan ko‘p bo‘lmagan miqdorida xarajatlar jumlasiga kiritilishini belgilash maqsadga 
muvofiqdir.

4. Transmilliy raqamli korporatsiyalar (Facebook, Amazon, Google va boshqalar) O‘zbekistonda jismoniy 
shaxslarga elektron xizmatlar ko‘rsatishdan olingan daromaddan soliq to‘lamaydi. Shu bilan birga, 2020-yildan 
boshlab bunday korporatsiyalar uchun O‘zbekistonda QQS to‘lash majburiyati yuklandi.

Bugungi kunda dunyoning ko‘plab mamlakatlarida raqamli faoliyatni bevosita soliqqa tortish qo‘llanilmoqda. 
Shunga o‘xshash soliq Fransiya, Ispaniya, Italiya, Buyuk Britaniya, Avstriya, Vengriya, Turkiyada amal qiladi. 
Bu stavka o‘rtacha 2% dan 7,5% gacha tashkil etadi. Mahalliy tadbirkorlik subyektlari uchun shart-sharoitlarni 
tenglashtirish, shuningdek, O‘zbekiston Respublikasi hududida faoliyat ko‘rsatmayotgan korxonalardan budjetga 
qo‘shimcha soliq tushumlarini ta’minlash maqsadida mazkur soliqni joriy etish taklif etilmoqda. O‘zbekistonda 
jismoniy shaxslarga elektron xizmatlar ko‘rsatishdan daromad oladigan transmilliy raqamli korporatsiyalar 
(Facebook, Amazon, Google va boshqalar) 2023-yilda 40 ta, 2024-yil 1-yarim yillikda 60 tani tashkil etgan.

Mazkur korxonalarning O‘zbekistonda jismoniy shaxslarga elektron xizmatlar ko‘rsatishdan olgan 
aylanmasi 2023-yilda 632 mlrd so‘m, 2024-yil 1-yarim yillikda 442 mlrd so‘mni tashkil etgan. 2023-yilda 70,8 
mlrd so‘m va 2024-yil 6 oyligida 48,4 mlrd so‘m QQS to‘lagan, yil yakunigacha 58,0 mlrd so‘m QQS kutilmoqda. 
Ushbu korxonalarga QQS hisobotining soddalashtirilgan shakli ishlab chiqilgan bo‘lib, unda faqat 1 ta ustunga 
ko‘rsatilgan xizmatlar qiymatini oylar kesimida kiritish talab etiladi. Qolgan ustunlar avtomat tarzda shakllanadi.

Taklifimiz O‘zbekistonda jismoniy shaxslarga elektron xizmatlar ko‘rsatishdan daromad oladigan transmilliy 
raqamli korporatsiyalar (Facebook, Amazon, Google va boshqalar) uchun 5 foiz soliq stavkasida foyda solig‘ini 
joriy etishdir. Bunda QQS hisoboti kabi soddalashtarilgan tartibda foyda solig‘i hisobotlarini taqdim etish joriy 
etiladi.

5. Soliq kodeksining 411-moddasida soliq solish obyekti belgilangan bo‘lib, kredit tashkiloti tomonidan 
qarzni so‘ndirish hisobiga sotish maqsadida undirilgan mol-mulk (garov mol-mulki) soliq solish obyekti sifatida 
qaralmagan. Shu sababli yuridik shaxslarning mol-mulkiga solinadigan soliq hisob-kitobiga “Kredit tashkiloti 
tomonidan qarzni so‘ndirish hisobiga sotish maqsadida undirilgan mol-mulk (garov mol-mulki) tovar hisoblanadi, 
shu munosabat bilan mol-mulk solig‘i bo‘yicha soliq solish obyektida hisobga olinmasligi kerak, kredit tashkiloti 
tomonidan o‘z ehtiyojlari uchun foydalaniladigan garov mol-mulki bundan mustasno” degan mazmundagi izoh 
kiritilgan.

Tijorat banklari tomonidan ajratilgan kreditlar bo‘yicha qarzdorliklarni qoplash evaziga bank balansiga qabul 
qilingan mulklarning jami summasi 1,2 trln so‘mni tashkil etadi. Yuridik shaxslarning mol-mulkiga solinadigan 
soliq bo‘yicha ushbu obyektlar soliq bazasi sifatida qaralmasdan kelinmoqda, biroq ko‘chmas mulk obyekti 
joylashgan yer uchastkasi maydoni yuridik shaxslarning yer solig‘i bazasi sifatida qaralib soliqqa tortiladi. 
AQSh, Germaniya, Yaponiya va Buyuk Britaniyada bank garov mol-mulkini o‘z balansiga kiritgandan so‘ng 
mol-mulk solig‘i to‘lovchi hisoblanadi.

Taklifimiz esa kredit tashkilotlari tomonidan  garovga olingan mol-mulkni Kadastr organlarida davlat 
ro‘yxatidan o‘tkazish va balansida aks ettirish hamda mulk huquqi o‘tgan oydan mol-mulk solig‘ini to‘lashini 
belgilash maqsadga muvofiqdir.

6. Soliq kodeksining 411-moddasiga asosan qurilishi tugallanmagan obyektlar mol-mulk solig‘ining soliq 
solish obyekti bo‘lib hisoblanadi. Biroq qurilishi tugallanmagan obyekt deganda loyiha-smeta hujjatlarida 
belgilangan normativ muddatda qurilishi tugallanmagan obyektlar kirishi nazarda tutilgan. “Ko‘chmas mulkka 
bo‘lgan huquqlarni davlat ro‘yxatidan o‘tkazish to‘g‘risida”gi Qonunga asosan binolar, inshootlar, shu jumladan, 
qurilishi tugallanmagan obyektlar davlat ro‘yxatidan o‘tkaziladi.

Bugungi kunda qurilishni yakunlash muddatlari qat’iy belgilanmaganligi sababli yuridik shaxslar tomonidan 
soliqdan qochish maqsadida qurilish muddatlarini bir necha yilga uzaytirib yurish holatlari aniqlanmoqda.  Mol-
mulk solig‘i hisobotlari to‘liq avtomatlashtirilganligi sababli Soliq kodeksining 133-moddasiga muvofiq Kadastr 
agentligi va yuridik shaxslar tomonidan taqdim etilgan ma’lumotlarga asosan qurilishi tugallanmagan obyektlarga 
5 987 ta holatda 254,7 mlrd.so‘m mol-mulk va  6 463 ta holatda 96,0 mlrd.so‘m yer ikki karra oshirilgan soliq 
stavkada soliq hisoblandi. Kadastr agentligi tomonidan 12 221 ta qurilishi tugallanmagan obyektlar to‘g‘risida 
ma’lumot taqdim etilgan bo‘lib, shundan 1 023 tasi (8,4%) 1 yil, 1 573 tasi (12,9%) 2 yil, 2 213 tasi (18,1%) 3 yil, 
1 767 tasi (14,5%) 4 yil, 1 391 tasi (11,4%) 5 yil va 4 254tasi (34,8%) 6 yildan ortiq muddatdan buyon davom 
etmoqda.

Misol uchun, Toshkent shahrida joylashgan “A” MChJga tegishli bo‘lgan qurilishi tugallanmagan obyektda 
loyiha-smeta hujjatlariga bir necha bor o‘zgartirish kiritish orqali qurilish muddati uzaytirilgan. Natijada, 
budjetga hisoblanishi lozim bo‘lgan 1,0 mlrd so‘m (eng kam qiymat asosida) mol-mulk solig‘i to‘lanmasdan 
qolgan. Respublika bo‘yicha yuridik shaxslarga tegishli 2 525 ta va jismoniy shaxslarga tegishli bo‘lgan 8 347 ta 
qurilishi tugallanmagan obyektlar Kadastr organlaridan davlat ro‘yxatidan o‘tkazilgan bo‘lib mulkdorlariga egalik 
huquqi berilgan. Biroq ushbu obyektlarning loyiha-smeta hujjatlari bo‘yicha qurilish muddati mavjud bo‘lganligi 
sababli mol-mulk solig‘iga tortilmasdan qolmoqda. Rossiyada qurilishi tugallanmagan obyekt davlat ro‘yxatidan 
o‘tgandan so‘ng unga nisbatan mol-mulk solig‘i hisoblanish boshlanadi. Bu, o‘z navbatida, obyektlarni ishga 
tushurilishini jadallashtiradi.

Taklifimiz vakolatli organning ruxsatnomasi olingan oydan boshlab 24 oy ichida qurilishi tugallanmagan 
obyektlarga mol-mulk solig‘ini  belgilangan eng kam qiymatdan past bo‘lmagan holda hisoblash tartibini joriy 
qilish lozim.

7.  Yer solig‘i bo‘yicha Soliq kodeksining 133-moddasiga asosan Kadastr organlari tomonidan tegishli 
hududda joylashgan yer uchastkasi, ularning mulkdorlari (egalari) to‘g‘risidagi axborotni soliq organlariga 
real vaqt rejimida elektron shaklda taqdim etadi. 429-moddaga asosan yer maydonlaridan hujjatlarsiz yoki 
hujjatlarda ko‘rsatilganidan kattaroq hajmda foydalanilganda soliq stavkasi belgilangan soliq stavkalarining  
4 baravari miqdorida belgilanadi.

Kadastr organlari tomonidan ma’lumot taqdim etilmasa, soliq organlari tomonidan aniqlangan holatlar 
bo‘yicha soliq hisoblash mexanizmi mavjud emas.

Xususan, 2023-yilda 11 mingta korxonaga noqonuniy egallangan 1,5 ming ga yer maydoniga nisbatan 152 
mlrd so‘m, 2024-yil 1-yarim yillikda 12,2 mingta korxonaga 2,0 ming ga yer maydoniga nisbatan 223,2 mlrd 
so‘m miqdorida 4 baravar oshirilgan stavkada yer solig‘i hisoblangan.

Misol uchun, Toshkent tumanida faoliyat ko‘rsatuvchi „M“ XKning 2,3 ga noqonuniy egallangan yer maydoni 
bo‘lib, 4 karra oshirilgan stavkada 486,5 mln so‘m soliq hisoblangan va 264,4 mln so‘m to‘langan. Bugungi 
kunda Kadastr agentligining hududiy bo‘limlarida 2 tadan 4 tagacha xodimlar faoliyat ko‘rsatadi. Tuman va 
shaharlardagi mavjud yer maydonlaridagi o‘zgarishlar va o‘zboshimcha egallangan yer maydonlarini aniqlash 
uchun resurslar yetarli emas. Shu sababli soliq organlari tomonidan yer maydonlaridan noqonuniy foydalanish 
holatlari aniqlanganda yer solig‘ini belgilangan soliq stavkalarining 10 baravari miqdorida hisoblash taklif 
etilmoqda. Bu, o‘z navbatida, ta’sirchan soliq mexanizmini qo‘llash orqali mavjud yer maydonlaridan samarali 
foydalanishni ta’minlaydi.

Taklifimiz soliq organlari tomonidan yer maydonlaridan hujjatlarsiz yoki hujjatda ko‘rsatilganidan kattaroq 
hajmda foydalanish holatlari aniqlanganda yuridik shaxslardan olinadigan yer solig‘ini belgilangan soliq 
stavkalarining 10 baravari miqdorida hisoblash tartibini joriy qilish lozim.

8.  Soliq kodeksiga asosan aylanmadan olinadigan soliq to‘lovchilar uchun asosiy stavka 4 foiz, chakana 
savdo sohasidagi soliq to‘lovchilarga joylashgan joyiga qarab 4, 2, 1, ulgurji va chakana dorixonalarga aholi 

soniga qarab 3, 2, 1 va elektron savdo uchun 2 foiz stavka belgilangan. Qat’iy belgilangan summadagi 
aylanmadan olinadigan soliq bo‘yicha soliq stavkasi jami daromadi 500 million so‘mdan oshmagan soliq 
to‘lovchilar uchun 25 million so‘m, jami daromadi 500 million so‘mdan yuqori bo‘lgan soliq to‘lovchilar uchun 
esa 34 million so‘m belgilangan.

Qat’iy belgilangan summadagi aylanmadan olinadigan soliq bo‘yicha soliq stavkasi jami daromadi 500 
million so‘mdan oshmagan soliq to‘lovchilar uchun 25 million so‘m, jami daromadi 500 million so‘mdan yuqori 
bo‘lgan soliq to‘lovchilar uchun esa 34 million so‘m belgilangan.

Qat’iy belgilangan summadagi AOSni to‘lash soliq to‘lovchilar uchun daromad mavjudligi va yuqori soliq 
yukidan qat’iy nazar ushbu soliqni to‘lash majburiyati mavjudligi sababli qiyinchiliklarni keltirib chiqaradi.

Xususan, qat’iy belgilangan summadagi AOSni to‘lashga o‘tgan 61 ming soliq to‘lovchidan 6,6 ming yoki  
11 foizi o‘z faoliyatini to‘xtatganligi sababli budjetga yiliga 104,6 mlrd so‘m daromad yo‘qotilishiga olib kel-
moqda. Misol uchun, “R” MChJ 2022-yil dekabrda tashkil etilgan va 2023-yildan AOSni qat’iy belgilangan 
stavkada to‘lashga o‘tgandan va 19,0 mln so‘m soliq to‘lagan va 2023-yil iyunda ixtiyoriy tugatishga ariza 
bergan. Qat’iy belgilangan summadagi AOSni to‘lashga o‘tgan soliq to‘lovchilar joriy yil oxirigacha standart 
aylanmadan soliqni to‘lashga qaytishga haqli emas, bu, o‘z navbatida, soliq to‘lovchilarning moliyaviy holatiga 
ham salbiy ta’sir qiladi. Aksincha daromadi oshib borishi natijasida QQSga o‘tishi kerak bo‘lgan soliq to‘lovchilar 
daromadni yashirish orqali qat’iy belgilangan summadagi soliqni to‘lashga o‘tmoqda.

Misol uchun, “C” XKning 2023-yil may oyiga qadar tovar aylanmasi 521,0 mln so‘mni tashkil etgan va yil 
yakuniga qadar QQSga o‘tish ehtimoli bo‘lganligi sababli AOSni qat’iy stavkada to‘lashga o‘tgan (yil yakunida 
tovar aylamasi 999,9 mln so‘m bo‘lgan). Hindiston va Latviya tajribasida aylanmadan olinadigan soliqning 
yagona stavkasi 8% va 9% bo‘lishi nazarda tutilgan.

Soliq to‘lovchilar qat’iy belgilangan summada soliq to‘lashga o‘tishida 5-toifadagi tumanlarda faoliyat yuritu-
vchi soliq to‘lovchilar qat’iy belgilangan summadagi soliq to‘lashga o‘tish samaradorligi past sanaladi. Coliq 
to‘lovchilarga qulaylik yaratish, qat’iy belgilangan summada soliq to‘lash rejimini tanlovchilar sonini ko‘paytirish, 
5 toifadagi tumanlar uchun imkoniyat yaratish va soliq to‘lovchilarning e’tirozlarini kamaytirish maqsadida kirit-
ilmoqda. Bugungi kunda soliqdan qochish maqsadida  tovar aylanmasini amalga oshirib qat’iy soliqdan QQSga 
o‘tish va faoliyatini to‘xtatish holatlari ko‘paymoqda. 2023-yilda 6 272 ta soliq to‘lovchilar tomonidan 10 069, 7 
mlrd so‘mlik tovar aylanmasi amalga oshirilib, QQS to‘lashga o‘tilgan (1 mlrdgacha bo‘lgan qismi bo‘yicha AOS 
to‘lanmagan) yoki faoliyati to‘htatilgan, natijada 174,3 mlrd so‘m budjetga yo‘qotish bo‘lgan.

Taklifimiz esa 1-qat’iy belgilangan summadagi aylanmadan olinadigan soliq to‘lash tartibini bekor qilish 
lozim.

2-qat’iy belgilangan summadagi AOS to‘lash tartibi saqlab qolinsa:
1. Stavkalarni hududlar kesimida quyidagicha belgilash taklif etiladi:
Jami daromadi besh yuz million so‘mdan oshmagan soliq to‘lovchilar uchun:
aholisi soni yuz ming nafar va undan ko‘p kishidan iborat shaharlarda - 25 mln so‘m;
boshqa aholi punktlarida - 10 mln so‘m;
5-toifadagi tumanlarda - 5 mln so‘m.
Jami daromadi 500 million so‘mdan yuqori bo‘lgan soliq to‘lovchilar uchun  34 million so‘m soliq stavkasi 

saqlanib qolinadi. Bundan tashqari, 1 mlrd so‘mgacha tovar aylanmasini amalga oshirib, ixtiyoriy yoki boshqa 
korxonaga qo‘shish yo‘li bilan tugatilayotganda tovar aylanmasidan 4% AOS to‘lash tartibini belgilash lozim.

9. Transfert narxni belgilashda soliq nazorati bo‘yicha Soliq kodeksining 137-moddasida soliq tekshiruvlari 
– kameral soliq tekshiruvi, sayyor soliq tekshiruvi va soliq auditi turlarida o‘tkazilishi belgilangan.

Transfert narxni belgilashdagi soliq nazorati nazorat qilinadigan bitimlar tuzilganligi munosabati bilan 
soliqlarning to‘liq hisoblab chiqarilishi va to‘lanishini tekshirishni o‘z ichiga olgan holda Soliq kodeksining 
176-202-moddalari bilan tartibga solinadi.

Mazkur tekshiruv Soliq nazoratining alohida turi bo‘lib, uni kameral, sayyor yoki soliq auditi doirasida 
o‘tkazib bo‘lmaydi. Soliq kodeksini turli talqin qilinishini oldini olish maqsadida 137-moddada belgilangan soliq 
tekshiruvlarining turlariga ushbu tekshiruvni qo‘shish maqsadga muvofiq hisoblanadi.

Transfert narxlar shakllanishi borasida nazorat qilinishi lozim bo‘lgan bitimlar 2022-yilda 5182 subyektda 
101,6 trln so‘mni va 2023-yilda 7 501 ta subyektda 192,9 trln so‘mni tashkil etgan. Tahlil natijalari mazkur 
subyektlarda 2022‒2023-yilda amalga oshirilgan bitimlar bo‘yicha transfert narxlar shakllanishi natijasida jami  
1,2 trln so‘mdan ortiq foyda kamaytirilganligi (xarajatlar oshirilganligi) xavfi aniqlangan. O‘zbekiston Res-
publikasi Prezidenti huzuridagi Tadbirkorlik subyektlarining huquqlari va qonuniy manfaatlarini himoya qilish 
bo‘yicha vakil tomonidan Soliq kodeksining 137-moddasida 3 xil tekshiruv turi mavjud degan vaj bilan mazkur 
tekshiruv turini “Yagona davlat nazorati” axborot tizimida ro‘yxatdan o‘tkazish rad etilmoqda. Natijada, 2022-yil 
1-yanvardan buyon transfert narxlar shakllanishi borasida birorta soliq tekshiruvi o‘tkazilmadi.

Taklifimiz transfert narxni belgilashda soliqlarning to‘liq hisoblab chiqarilishi va to‘lanishi tekshiruvini soliq 
tekshiruvi turlari sifatida belgilash zarur.

10. Transfert narx belgilanishi rezident yuridik shaxslarning soliq solinadigan foyda summasi kama yishiga 
sabab bo‘ladi. Bu esa taqsimlanmagan foyda summasi kamayishi hisobiga dividend solig‘i hisoblanmasligiga 
olib keladi. Xorijiy sarmoyali korxonalar tomonidan 2022‒2023-yilda amalga oshirilgan nazorat qili nadigan 
tashqi savdo bitimlarida transfert narxlar shakllanishi yuzasidan o‘tkazilgan tahlillar natijasida jami 1,8 trln 
so‘mdan ortiq foyda kamaytirilganligi (xarajatlar oshirilganligi) xavfi aniqlangan. Mazkur amaliyot Rossiya, 
Qozog‘iston qonunchiligida ko‘zda tutilgan. Bundan tashqari, Iqtisodiy hamkorlik va taraqqiyot tashkilotining 
tavsiyalarida ham o‘z aksini topgan.

Taklifimiz nazorat qilinadigan tashqi savdo bitimlari doirasida transfert narxning belgilanishi natijasida 
olinmagan daromad yoki oshirilgan xarajat summasini foyda solig‘ining bazasiga olib borishga qo‘shimcha 
ra vishda dividendga ham tenglashtirish kerak.

11. Soliq imtiyozlarini bekor qilish bo‘yicha PQ-104-son (27.01.2022y), PQ-3356-son (25.10.2017-yil), 
PQ-15-son (10.01.2024-yil), PQ-3651-son (05.04.2018-yil), VMQ-279-son (30.09.2015-yil), PF-5326-son 
(03.02.2018-yil), PQ-4803-son (11.08.2020-yil), PQ-2807-son (01.03.2017-yil), PQ-143-son (26.02.2022-yil) 
soliq imtiyozlari nazarda tutilgan.

Xususan, 2024-yil 1-yarim yilligida (Soliq kodeksidan tashqari) 135 ta  normativ-huquqiy hujjatlarga asosan 
imtiyozlardan foydalanilgan bo‘lib, shundan 20 tasida samarasi past ko‘rsatkich qayd etilgan. Ma’lumot uchun: 
soliq imtiyozlari samaradorligi iqtisodiy, ijtimoiy va budjet ko‘rsatkichlaridan kelib chiqib baholangan.

Ushbu normativ-huquqiy hujjatlar bilan  2024-yil 6 oyi davomida 25 921 ta korxona tomonidan 2,5 trln so‘m 
imtiyozdan foydalanilgan. Mazkur 20 ta normativ-huquqiy hujjatlar o‘rganib chiqilganda 11 tasi (2,1 trln so‘mlik 
foydalangan imtiyoz) strategik va ijtimoiy ahamiyatga ega deb topildi, qolgan 9 ta (381,7 mlrd so‘mlik foyda-
langan imtiyoz) soliq imtiyozlari samarasiz deb baholandi.

Misol uchun: O‘zbekiston Respublikasi Prezidentining PQ-3651-son qarori 9-band  3-xatboshisi davlat-xu-
susiy sherikchiligi shartlarida tashkil etilgan maktabgacha ta’lim nodavlat muassalari o‘z faoliyatini amalga 
oshira boshlangandan keyin o‘n yil mobaynida barcha turdagi soliqlarni to‘lashdan ozod qilish belgilangan. 
Ma’lumot uchun: ochiq ma’lumotlarga ko‘ra maktabgacha ta’lim yo‘nalishida 2016–2017-o‘quv yilida 5 138 ta 
(shundan 198 tasi NTT), 2022-2023 o‘quv yilida esa 8 412 ta (63,0% o‘sish jami yo‘nalishga nisbatan) (2 189 
ta NTT,11 barobar o‘sish jami yo‘nalishdagi NTTga nisbatan) tashkilotlar faoliyat yuritmoqda. Ushbu ko‘rsatkich  
umumiy o‘rta ta’limda (2016/2017 y.) 9 719 ta (26 ta NTT), (2022/2023 y.) 10 522 tani (8,2%) (194 ta NTT (7,4 
barobar)) hamda oliy ta’limda (2016/2017 y.) 70 ta (1 ta NTT), (2022/2023 y.) 191 tani (2,7 barobar) (42 ta NTT 
(42 barobar)) tashkil qilmoqda.

Taklifimiz esa mazkur soliq imtiyozlari samarasiz deb baholangan va bugungi kunda dolzarbligini yo‘qotgan 
9 ta soliq imtiyozlarini bekor qilish maqsadga muvofiq bo‘ladi.

12. Soliq kodeksining 483-moddasi o‘n yettinchi, yigirmanchi qismlar, yigirma beshinchi qism ikkinchi, 
uchinchi xatboshilari, PQ-3435-son (13.12.2017y), PQ-214-son (21.04.2022y), PQ-3989-son (30.10.2018y) va 
boshqalar  (ro‘yxat ilova qilinadi) soliq imtiyozlari nazarda tutilgan.

Jumladan, 27 ta normativ-huquqiy hujjatlar bilan berilgan soliq imtiyozlarining amal qilishi 2024-yilda 
yakunlanadi. Xususan, Soliq kodeksi 483-moddasi  20-qismiga asosan chakana savdo, umumiy ovqatlanish 
va boshqa xizmatlar ko‘rsatuvchi tadbirkorlik subyektlari 2022-yil 1 apreldan 2025 yil 1-yanvarga qadar bo‘lgan 
davrda ijtimoiy soliqni 1 foiz miqdordagi stavka bo‘yicha to‘lashi belgilangan. Ushbu imtiyoz turidan jami 36 736 
ta subyektlar foydalangan bo‘lib, shundan 2024-yil 6 oyda 17 110 ta (46,7%) subyektda xodim soni umuman 
o‘zgarmagan bo‘lsa, 5 806 ta (16%) subyektda (o‘tgan yilning mos davriga nisbatan) ishchilari soni aksincha 30 
800 taga kamaygan. Aslida imtiyoz xizmatlar sohasida ishchilar sonini oshirish maqsadida berilgan bo‘lsada, 
bu imtiyozdan asosiy foydalanuvchi “A” MCHJ XK bo‘lib, individual xususiyatga ega bo‘lib qolmoqda.

Misol uchun: “A” MCHJ XK 2022-yilda 35,8 mlrd so‘m (jami foydalanuvchiga nisbatan ulushi 11,8%),  
2023-yilda 72,2 mlrd so‘m (11%), 2024-yilda 50,0 mlrd.so‘m (11%) (jami: 158 mlrd so‘m  o‘rtacha 12,6 mln.AQSh 
dollar) miqdorida imtiyozdan foydalangan. Ma’lumot uchun: Osiyo taraqqiyot banki (OTB) 2021-yil dekabr oyida 
pandemiyadan keyingi chidamliligini oshirish, 4 400 ta yangi ish o‘rnini yaratish va boshqa maqsadlar uchun  
3 yilga 12 mln AQSh dollari miqdorida kredit ajratgan.

Taklifimiz muayyan davr mobaynida foydalanib kelingan va 2024-yilda muddati yakunlanadigan 27 ta (8 ta 
Soliq kodeksi, 4 ta Prezident Farmoni, 14 ta Prezident qarori 1 ta VM qarori) soliq imtiyozlari  (77 ta ID) mud-
datini uzaytirmaslik lozim

X U L O S A  V A  T A K L I F L A R
Xulosa qilib aytganda, soliq to‘lashdan bo‘yin tovlash holatlarini kamaytirish va soliq to‘lovchilarning bar-

chasi uchun teng raqobat muhitini yaratish dolzarb vazifa bo‘lib qolmoqda. Ayniqsa, nohalol soliq to‘lovchilar 
tomonidan soliq majburiyatlaridan chekinish natijasida iqtisodiy barqarorlikka salbiy ta’sir ko‘rsatilmoqda. Shu 

sababli, soliq to‘lashdan bo‘yin tovlash holatlarini aniqlash, soliq qonunchiligini buzgan tadbirkorlik subyektlarini 
tizimli nazorat qilishning samaradorligini oshirish muhimdir.

Soliq to‘lamaslik xavfi yuqori bo‘lgan to‘lovchilar uchun qo‘shimcha nazorat mexanizmlarini joriy qilish bu 
jarayonda asosiy omil bo‘lishi mumkin. Ushbu mexanizmlar orqali risk darajasi yuqori bo‘lgan subyektlarni 
aniqlash va ular uchun qo‘shimcha soliq nazorati, tekshiruvlar hamda moliyaviy monitoringni kuchaytirish talab 
etiladi. Bu esa davlat budjetiga tushumlarning oshishiga, iqtisodiy taraqqiyotga ijobiy ta’sir ko‘rsatadi.

Bundan tashqari, soliq qonunchiligiga qat’iy rioya qilishni rag‘batlantirish uchun soliq to‘lovchilarga ado-
latli shart-sharoitlar yaratish zarur. Soliq to‘lash majburiyatlarini bajarishda shaffoflikni ta’minlash va nohalollik 
holatlariga yo‘l qo‘ymaslikka qaratilgan ilmiy asoslangan chora-tadbirlarni ishlab chiqish muhim ahamiyatga 
ega. Shu bilan birga, soliq tizimida ilmiy tadqiqotlar asosida takomillashtirilgan nazorat mexanizmlari joriy eti-
lishi soliq intizomini mustahkamlashga xizmat qiladi.

